ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման

1. Ընթացիկ իրավիճակը և  իրավական ակտի ընդունման անհրաժեշտությունը.
«Արդարադատության ակադեմիայի մասին» օրենքի 23-րդ հոդվածի 1-ին մասի համաձայն՝ դատավորների թեկնածուների հավակնորդների, քննիչների, հակակոռուպցիոն կոմիտեի ինքնավար պաշտոնների և դատախազների թեկնածությունների ցուցակներում ընդգրկված մասնագիտական պատրաստում անցնող անձինք անցնում են պարտադիր փորձաշրջան: Փորձաշրջանի տևողությունը սահմանվում է համապատասխան ուսուցման ծրագրով, սակայն չի կարող պակաս լինել երեք ամսից (...):
Նկատի ունենալով, Արդարադատության ակադեմիայում ուսումնառություն անցած/անցնող՝ ՀՀ քննչական կոմիտեի ծառայողների թեկնածուների ցուցակում ընդգրկված ավարտածների/թեկնածուների թիվը, քրեական գործերով առկա ծանրաբեռնվածության ցուցանիշները, ինչպես նաև թափուր հաստիքների թիվը, կադրերի հոսունությունը, ուսումնառության տևողությունը և նշանակումների անհամապատասխանությունը՝ հիշյալ հոդվածում կատարվեցին փոփոխություններ (09.06.22թ. ՀՕ-242-Ն օրենք), որի արդյունքում ՀՀ քննչական կոմիտեում քննիչի պաշտոն զբաղեցնելու համար ծառայողների թեկնածությունների ցուցակում ընդգրկվելուն հավակնող անձինք այլևս ունեն «Արդարադատության ակադեմիայի մասին» օրենքով ամրագրված երաշխիք՝ ավելի կարճ ժամկետ, այդ թվում` մեկ ամիս փորձաշրջան անցնելու համար:
Նշված ժամկետի փոփոխությունն իր հերթին հանգեցրել է նաև ունկնդիրների քանակի փոփոխության, այսինքն՝ եթե նախկինում ուսումնառությունը կազմակերպվում էր 2 խմբի համար և այն տևում էր մինչև սեպտեմբեր, այժմ  ուսումնառության ժամկետի կրճատմամբ 2-րդ խումբն իր ուսումնառությունն ավարտում է օգոստոսին, ուստի հնարավոր է լինում այդ նույն ժամանակահատվածում ևս մեկ խմբի համար կազմակերպել ուսումնառություն, հետևապես և խմբերի քանակը փոփոխվել է և նախկին 2 խմբի փոխարեն դարձել է 3, իսկ ուսումնառության ընդհանուր տևողությունը ուսումնական ծրագրով սահմանվել է հետևյալ կերպ.
1-ին խումբը՝ 2022 թվականի մայիսի 10-ից հուլիսի 20-ը,
2-րդ խումբը՝ 2022 թվականի հունիսի 6-ից օգոստոսի 18-ը,
3-րդ խումբը՝ 2022 թվականի հուլիսի 18-ից սեպտեմբերի 30-ը:
Այսպիսով, միջին հաշվով յուրաքանչյուր խմբի ուսումնառության տևողությունը կազմել է 2.5 ամիս, նախկին՝ 5 ամսվա փոխարեն:
«Արդարադատության ակադեմիայի մասին» օրենքում կատարված վերը նշված փոփոխության հետևանքով առաջացել է 8.890.2 հազ. դրամ գումարի տնտեսում, որի արդյունքում «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում կատարելու, իսկ Հայաստանի Հանրապետության կառավարության 2021 թվականի դեկտեմբերի 23-ի    N 2121-Ն որոշման մեջ, ինչպես նաև  արդյունքային (կատարողական) ցուցանիշներում փոփոխություններ և լրացումներ կատարելու  անհրաժեշտություն է առաջացել: 

2. Առաջարկվող կարգավորման բնույթը.
Նախագծով առաջարկվում է «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարել՝ համապատասխանեցնելով «Արդարադատության ակադեմիայի մասին» օրենքում կատարված փոփոխություններին:

3. Ակնկալվող արդյունքը.
Նախագծի ընդունմամբ՝ «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման համապատասխան հավելվածներում կատարվող փոփոխություններն կհամապատասխանեցվեն «Արդարադատության ակադեմիայի մասին» օրենքում կատարված փոփոխություններին:

4.Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունումը լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջացնի:
Նախագծով առաջարկվող վերաբաշխման արդյունքում այդ գումարի չափով ֆինանսական միջոցների վերականգնման անհրաժեշտությունը բացակայում է:

5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը ապահովում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման 5.3-րդ կետի դրույթների կատարումը։

7. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ քննչական կոմիտեի կողմից:

